Protsessorning ishlash jaroyoni. Operandalarni va protsessor registrlarini manzillash. 
Reja: 
7.1. Operandlarni manzillash. 

Kirish 
Har qanday mikroprotsessorning asosiy vazifasi - bu buyruqlarni bajarish, u shuning uchun yaratilgandir. Protsessor bajaruvchi buyruqlar tizimi mantiqiy elementlarning chinlik jadvaliga o‘xshashdir yoki ancha murakkab mantiqiy mikrosxemalarning ish tartiblarining jadvali kabidir. Yaʻni u protsessorning ishlash mantiqini va tashqi voqealarning u yoki bu kombinatsiyasiga uning etiborini aniqlab beradi. 
Mikroprotsessorli tizimlarga dastur tuzish - ko‘pincha ko‘p mernat talab qilinadigan bunday tizimlarni loyihalashtirishning muhim bosqichi bo‘ladi. Samarali dastur yaratish uchun ishlatiladigan protsessorning buyruqlar tizimi haqida loaqal umumiy tasavvurga ega bo‘lish kerak bo‘ladi. Eng ixcham va tez ishlovchi dastur va dasturostilar Assembler tilida yaratiladi, Assembler tili mashina tilining raqamli kodlarini belgili yozilishi bo‘lib, yaʻni protsessor buyruqlar kodlarini belgili yozilishidir. Albatta dasturiy ta’minotni yaratishning turli dasturiy vositalari mavjuddir. Ulardan foydalanish uchun odatda protsessorning buyruqlar tizimini bilmaslik ham mumkin. Ko‘pincha yuqori darajali dasturlash tillaridan Paskal va SI kabilar qo‘llaniladi. Ammo buyruqlar tizimini va Assembler tilini bilish harqanday mikroprotsessorli tizimning dasturiy ta’minotning muhim qismlarini samaradorligini bir necha marotaba oshirishga imkon beradi – mikrokontrollerdan to shaxsiy kompyutergacha. 
Aynan shuning uchun ushbu bobda biz ko‘pchilik protsessorlarda mavjud buyruqlarning asosiy turini va ularni tatbiqini ko‘rib chiqamiz. 
Protsessor xotirasidan tanlangan (o‘qiladigan) har bir buyruq protsessorning yaqin bir necha taktda o‘zini tutish algoritmini aniqlab beradi. Buyruq kodi protsessor qaysi operandlar (yani axborot kodlari) bilan kaysi operatsiyani bajarishi va natijani qayerga joylashtirish kerakligini (agarda zarur bo‘lsa) bildiradi. Buyruq kodi bir baytdan to bir necha baytgacha bo‘lishi mumkin, protsessor qancha bayt buyruq o‘qish kerakligini birinchi o‘qigan baytidan yoki so‘zidan bilib oladi. Protsessorda buyruq kodi shifrdan yechiladi va protsessorning alohida qurilmalari bajara oladigan mikrooperatsiyalar to‘plamiga o‘zgartiriladi. Ammo mikroprotsessorli tizim loyihalashtiruvchisiga bu bilimlar uncha muhim emas, unga faqat u yoki bu buyruqni bajarilish natijasi muhimdir.  
 
7.1. Operandlarni manzillash. 
Protsessor buyruqlarining katta qismi axborotlar kodi (operandlar) bilan ishlaydi. Ba’zi buyruqlar kirish operandlarini (bitta yoki ikkita) talab qiladilar, boshqalari esa chiqish operandlarni (ko‘pincha bitta operand) beradilar. Kirish operandlarini yana manba-operandlari deb ataladi, chiqish operandlarni esa qabul qilish-operandlari deb ataladi. Operandalarning barcha kodlari (kirish va chiqish) qayerdadir joylashishi kerak. Ular protsessorning ichki registrlarida joylashgan bo‘lishi mumkin (eng qulay va tezkor variant). Ular tizimli xotirada joylashgan ham bo‘lishi mumkin (eng ko‘p tarqalgan variant) va ular kiritish/chiqarish qurilmasida joylashgan bo‘lishi mumkin (nihoyatda kam uchraydigan holat). Operandlarni joylashish o‘rnini buyruq kodi tomonidan belgilab beriladi. Buyruq kodi qanday qilib kirish operandlarni qayerdan olish kerakligini va chiqish operandlarni qayerga joylashtirish kerakligini aniqlashining turli usullari mavjuddir. Bu usullar manzillash usullari deb ataladi. Samarali manzillash usulini tanlash esa, protsessorning umumiy ishlash samaradorligini ko‘p jixatdan belgilab beradi.  
Manzillash usullari. Turli protsessorlarda manzillash usullarining soni 4 tadan 16 tagacha bo‘lishi mumkin. Hozirda ko‘pchilik mikroprotsessorlarda foydalaniladigan bir necha anʻanaviy manzillash usullarini ko‘rib chiqiladi. 
Bevosita manzillash (7.1-chizma), operand (kirish) xotirada bevosita buyruq kodidan keyin joylashadi deb faraz qiladi. Operand odatda konstantani tashkil qiladi, uni qayergadir jo‘natish, nimagadir qo‘shish va h.k. mumkin. Masalan, buyruq quyidagicha bo‘lishi mumkin, 6 sonini protsessorning qaysidir ichki registorlaridan birining qiymatiga qo‘shish kerak bo‘lsin. Bu 6 soni xotirada dastur ichida ushbu qo‘shish buyrug‘i kodidan keyingi manzilda joylashgan bo‘ladi. 

7.1-chizma. Bevosita manzillash. 
 
To‘g‘ri (absolyut) manzillash (7.2-chizma), operand (kirish yoki chiqish) kodi xotirada dastur ichida buyruq kodidan so‘ng keladigan manzilda joylashgan deb faraz qiladi. Masalan, buyruq quyidagicha bo‘lishi mumkun, xotira yacheykasining 1000000 manzil qiymatini tozalash (nol holatga keltirish) bo‘lsin. Bu 1000000 manzil kodi xotiradagi dastur ichida ushbu tozalash buyrug‘i kodidan keyingi manzilda joylashgan bo‘ladi. 
Registrlili manzillash (7.3-chizma), operand (kirish yoki chiqish) kodi protsessorning ichki registrida joylashgan deb faraz qiladi. Masalan, buyruq quyidagicha bo‘lishi mumkin, sonni nolinchi registrdan birinchi registrga uzatish bo‘lsin. Ikkala registrlarning (0 va 1) nomerlari uzatish buyrug‘ining kodi tomonidan aniqlab beriladi. 

7.2-chizma. To‘g‘ri (absolyut) manzillash. 

7.3-chizma. Registrli manzillash. 
 
Bilvosita-registrli (bilvosita) manzillash (7.4-chizma), protsessorning ichki registrida operandning o‘zi emas, uning xotiradagi manzili joylashgan deb faraz qiladi. Masalan, buyruq quydagicha bo‘lishi mumkin, nolinchi registrda joylashgan manzilli xotira yacheykasini tozalash bo‘lsin. Bu registrning nomeri (0) tozalash buyruq kodi tomonidan aniqlab beriladi.  
Kamroq yana ikkita manzillash usuli ham ishlatiladi. 
Avtoinkrementli manzillash bilvosita manzillashga juda yaqin bo‘lib, avtoinkrementli manzillashning bilvosita manzillash usulidan farqi buyruq bajarilganidan so‘ng ishlatilgan registrning qiymati birga yoki ikkiga oshadi. Manzillashning bu usuli juda qulay, masalan, xotirada joylashgan axborotlar massividagi kodlarni ketma-ket ishlov berishda. Qandaydir manzil kodini ishlov berishdan keyin registrda endi massivdan keyingi kod ko‘rsatilmaydi. Shu vaziyatda bilvosita manzillash ishlatilgan bo‘lganda esa, bu registrning qiymatini alohida buyruq orqali oshirishga to‘g‘ri kelar edi. 

7. 4-chizma. Bilvosita-registrli (bilvosita) manzillash. 
  
Avtodekrementli manzillashning ishlashi avtoinkrementli manzillashning ishlashiga o‘xshash, ammo tanlangan registrning qiymati faqat buyruq bajarilishidan oldin birga yoki ikkiga kamayadi. Avtoinkrementli va avtodekrementli manzillashlarni birgalikda ishlatilishi stek xotira turini tashkillashtirishga imkon beradi (10.4 qaralsin). 
Boshqa tarqalgan manzillash usullaridan indeksli usulni eslatib o‘tish mumkin, unda operand manzilini registr qiymatiga berilgan konstantani (indeksni) qo‘shish orqali hisoblanadi deb faraz qilinadiki. Bu konstantaning kodi xotirada bevosita buyruq kodidan keyin joylashgan bo‘ladi. 
Qayd qilib o‘tishimiz kerakki, u yoki bu manzillash usulini tanlashga buyruqni bajarilish vaqti ko‘p jihatdan ta’sir etadi. Eng tez manzillash usuli bu – registrli manzillash usuli bo‘lib, chunki u magistralda qo‘shimcha almashuv sikllarini talab etmaydi. Agarda manzillash xotiraga murojaat etishni talab qilsa, u holda buyruqni bajarilish vaqti xotiraga murojaat etish sikllarining uzunligiga teng vaqt hisobiga oshadi. Tushunarliki, protsessorda qancha ichki registrlar ko‘p bo‘lsa, shuncha ko‘p va bemalol registrli manzillash usulini qo‘llash mumkun bo‘ladi va umuman tizim shuncha tez ishlaydigan ham bo‘ladi. 
 
 
7.2. Xotirani qisimlarga ajratish. 
Xotirani qisimlarga ajratish. Manzillash haqida gap yuuritilar ekan, ba’zi protsessorlarda qo‘llaniladigan xotirani qisimlarga ajratish masalasini chetlab o‘tib bo‘lmaydi, masalan shaxsiy kompyuterlardagi IBM protsessorlaridagi kabi. 
Intel 8086 protsessorlarida xotirani qismlarga ajratish quyidagicha tashkil etilgan. 
Tizim xotirasining barchasi uzluksiz fazo kabi tasavvur qilinmasdan, bir necha qisimlar ko‘rinishida - berilgan o‘lchamdagi qisimlar (64Kbayt dan) ko‘rinishida deb, xotira fazosidagi ularning holatini dastur orqali o‘zgartirish mumkin. 
Xotira manzil kodlarini saqlash uchun alohida registrlar emas, juft registrlardan foydalaniladi: 
  -qisim registri qismning boshlanish manzilini belgilab beradi (yaʻni segmentning xotiradagi holatini); 
  -ko‘rsatgich registri (siljish registri) qism ichidagi ishchi manzil holatini aniqlaydi. 
Shu jumladan manzilning tashqi manzillar shinasiga beriladigan xotiraning jismoniy 20-razryadli manzili 7.5-chizmada ko‘rsatilganidek hosil bo‘ladi, yaʻni siljishlarni qo‘shish yo‘li bilan va qisim manzilini 4 bit ga surish orqali. Xotirada bu manzil joylashishi 7.6-chizmada keltirilgan.  

7.5-chizma. Qisim manzili va surilish manzilidan xotiraning jismoniy manzilini hosil qilish. 
 
Qisim xotiraning faqat 16 baytli chegarasida (chunki qisim boshlanish manzili, 
7.5-chizmada ko‘rsatilganidek asosan to‘rtta kichik nolli razryadlarga ega), yaʻni 16 ga bo‘linuvchi manzildan boshlanishi mumkun. Qisimlarning bu ruxsat etilgan chegarasi paragraflar chegarasi deb ataladi. 
Qayd qilib o‘tish kerakki, qisimlarga ajratishni kiritish, avvalam bor protsessorning ichki registrlari 16 razryadli, xotiraning jismoniy manzili esa 20 razryadli (16 razryadli manzil faqat 64 Kbaytli xotirani ishlatishga imkon beradi , bu esa yetarli emas) . Xuddi shu vaqtda paydo bo‘lgan Motorola firmasining MS68000 protsessorida ichki registrlari 32 razryadli, shuning uchun bu protsessorda xotirani qismlash muammosi sifatida yo‘kdir. 

7.6-chizma. Qismda jismoniy manzil (barcha kodlar – o‘n oltilik sanoq tizimida).  
 
Xotirani qisimlashning ancha murakkab usullaridan ham foydalanadilar. Masalan, Intel 80286 protsessorida himoyalangan ish tartibi deb ataluvchi ish tartibida xotira manzili 7.7-chizmada keltirilgani kabi hisoblanadi. 
Bu holda qisim registrida qisimning boshlanish manzili saqlanmaydi, unda xotirada manzillarni aniqlovchi tanlovchining (selektorning) kodlari saqlanadi, ular bo‘yicha qism diskreptorlar (yaʻni aniqlovchilari) saqlanadi. Xotiraning diskreptorlar bor hududi diskreptorlar jadvali deb ataladi. Qismning har bir diskreptori tarkibida qismning asos manzili, qism o‘lchami (1Kbayt dan 64Kbaytgacha) va uning atributlari bo‘ladi. Qisimning asos manzili 24 bit razryadli bo‘lib, u jismoniy xotirani 16Mbayt qismini manzillashni ta’minlaydi. 
Shunday qilib, xotiraning jismoniy manzilini hisoblovchi jamlovchi qurilmaga oldingi misoldagidek qisim registrining qiymatini emas, balki diskreptorlar jadvalidan qisimning asos manzili beriladi.  
Yana ham murakkabroq qismlab xotirani manzillash usuli Intel 80386 protsessorlarida va Intel firmasining ancha avvalgi protsessorlarida ishlatilgan. Bu usul 7.8-chizmada keltirilgan. 

7.7-chizma. Intel 80286 protsessorida himoyalangan ish tartibli xotirani manzillash. 
 
Xotira manzili (jismoniy manzil) uch bosqichda hisoblanadi. Avval samarali deb ataluvchi manzil (32 razryadli) hisoblanadi , uni uchta komponentni: asosni, indeksni va surilishni (Baza, Indeks, Smesheniya, Base, Index, Displacement) qo‘shish orqali hosil qilinadi, shuningdek yana indeksni masshtabga (Masshtab, Scale) ko‘paytirilishi ham mumkin. 
Bu komponentlar quyidagi ma’noga egadir: 
 -surilish – bu buyruqqa kiritilgan 8 -, 16 - , yoki 32 – razryadli son. 
 -asos – protsessorning asos registrini qiymati. Odatda u qaysidir massivning boshlanishini ko‘rsatish uchun ishlatiladi. 
· indeks – protsessorning indeks registrini qiymati. Odatda u massivning elementlaridan bittasini tanlash uchun ishlatiladi. 
· masshtab – bu buyruq kodida ko‘rsatilgan ko‘paytma (u 1, 2, 4 yoki 8 ga teng bo‘lishi mumkin ) bo‘lib, boshqa komponentlar bilan qo‘shishdan oldin unga indeks ko‘paytiriladi. U massiv elementini o‘lchamini ko‘rsatishga ishlatiladi. 
So‘ng, maxsus qisimlarga ajratuvchi blok 32-razryadli chiziqli manzilni hisoblaydi, u qisim registridagi asos manzil bilan samarali manzil yig‘indisini tashkil etadi. Nihoyada, 32 bitli xotiraning jismoniy manzili quyidagicha hosil bo‘ladi, betlab qayta manzillash bloki tomonidan chiziqli manzilni o‘zgartirish orqali, yaʻni u chiziqli manzilni 4 Kbayt li jismoniy betli manzilga o‘zgartirishin amalga oshiradi. 

7.8-chizma. Himoyalangan ish tartibida 80386 protsessor xotirasini jismoniy manzilini hosil qilish. 
 
Xohishiy holda qismlarga ajratish xotirada bitta yoki bir necha qisimni axborotlar uchun va bitta yoki bir necha qismni dasturlar uchun ajratishga imkon beradi. Bir qisimdan boshqa qismga o‘tish faqatgina qism registrining qiymatini o‘zgartirilishiga keltirilgan xolos. Ba’zida bu juda qulay bo‘ladi. Ammo odatda dasturchi uchun uzluksiz, qismlarga ajratilmagan xotira bilan ishlashga qaraganda qisimlarga ajratilgan xotira bilan ishlash murakkabroqdir, chunki qisimlarning chegaralarini, ularni bayonini , bir qismdan boshqasiga o‘tishini va h. k. larni kuzatish kerak bo‘lgani uchundir.  
So‘z va baytlarni manzillash. Ko‘p 16 yoki 32 razryadli protsessorlar xotirada nafaqat butun so‘zni (16-razryadli yoki 32-razryadli) undan tashqari alohida baytlarni ham manzillashi mumkin. Har bir so‘zdagi har bir baytga o‘z manzilini ajratiladi.  
16-razryadli protsessor bo‘lgan holda xotiradagi barcha so‘zlar (16-razryadli) juft manzillarga ega bo‘ladi. Bu so‘zlarga kirgan baytlar esa juft manzilga ham va shuningdek toq manzilga ham ega bo‘lishi mumkin. 
 Masalan, 16-razryadli xotira yacheykasi 23420 manzilga ega bo‘lsin, va unda 2A5YE kod saqlansin (7.9-chizma). 

7. 9-chizma. So‘zlar va baytlarni manzillash. 
 
Butun so‘zga murojaat qilinganda (2A5YE) protsessor 23420 manzilni hisoblaydi. Bu yacheykaning kichik baytiga (5YE qiymatli) murojaat qilinganda protsessor yana o‘sha 23420 manzilni beradi, lekin so‘zni emas baytni manzillovchi buyruqni ishlatiladi. Xuddi shu yacheykaning katta baytiga murojaat etilganda esa 
(2A qiymatga ega bo‘lgan) protsessor 23421 manzilni beradi va baytga manzillovchi buyruqni ishlatadi. Keyingi navbatdagi 487F qiymatli 16-razryadli xotira yacheykasi 23422 manzilga ega bo‘ladi, yaʻni yana juft manzil. Uning baytlari esa 23422 va 23423 manzilga ega bo‘ladi. 
Baytli va so‘zli almashuv sikllarini farqlash uchun magistral va boshqarish shinasida maxsus baytli almashuv signali ko‘zda tutilgan. Baytlar bilan ishlash uchun protsessorning buyruqlar tizimiga maxsus buyruq kiritiladi yoki baytli manzillash usuli inobatga olinadi.  
 
7.3. Protsessorning registrlari 
Yuqorida eslatib o‘tilganidek, protsessorning ichki registrlari katta bo‘lmagan o‘ta operativ xotira kabidir, u xizmatchi ma’lumot va axborotlarni vaqtincha saqlash uchun mo‘ljallangan. Turli protsessorlarda registrlar soni 6 – 8 tadan bir necha o‘ntalab bo‘lishi mumkin. Registrlar universal va maxsus bo‘lishi mumkin. Ko‘pchilik protsessorlarda mavjud bo‘lgan maxsus registrlar – bu buyruqlarni sanoqregistr qurilmasi, holat registri (PSW), stek ko‘rsatgich registri. Protsessorning qolgan registrlari esa universal ham va shuningdek maxsus ham bo‘lishi mumkin.  
Masalan, DEC firmasining 16-razryadli T-11 protsessorida 8 ta umumiy ishlarga mo‘ljallangan registrlari (UIR) va bitta holat registri bo‘lgan. Barcha registrlari 16 razryadga ega. Umumiy ishlarga mo‘ljallangan registrlardan bittasi buyruqlar sanoq qurilmasiga va boshqasi stek ko‘rsatgichiga ajratilgan. Qolgan barcha umumiy ishlarga mo‘ljallangan registrlar to‘liq bir birini o‘rniga ishlay oladi, yaʻni universal vazifaga ega bo‘lib axborotlarni shuningdek manzillarni (ko‘rsatgich) va indekslarni va h.k. saqlashi mumkin. Ushbu protsessor uchun xotiraning maksimal ruxsat etilgan sig‘imi 64 Kbaytni (xotira manzili 16-razryadli) tashkil etadi.  Motorola firmasining 16-razryadli MS68000 protsessorida 19 ta registri bo‘lgan: 16-razryadli holat registri, 32-razryadli buyruqlarni sanoq-registri , 9 ta manzil registri (32-razryadli) va 8 ta axborotlar registri (32-razryadli). Ikkita manzil registri stek ko‘rsatgichi uchun ajratilgan. Xotiraning maksimal ruxsat etilgan sig‘imi - 16 Mbayt (24-razryadli tashqi manzillar shinasi). Barcha 8 ta axborotlar registrlari va 7 ta manzillar registrlari ham to‘liq bir birini o‘rniga ishlay oladi. 
Protsessorlar qatoriga asos bo‘lib xizmat qilgan 16-razryadli Intel 8086 protsessorida butunlay boshqacha yondashuv joriy etilgan. Bu protsessorning har bir registrni o‘zining maxsus vazifasi bor, ular bir birini o‘rniga qisman almashib ishlashi mumkin yoki umuman almashib ishlamasligi mumkin. Bu protsessorning xususiyatlariga batafsilroq to‘xtalib o‘tamiz. 

7.10-chizma. Xotirada buyruq, axborotlar va stek qisimlari. 
 
8086 protsessori 16 bit razryadli 14 ta registrga ega. Ulardan to‘rtta registr (AX, VX, SX, DX) – axborot registrlari bo‘lib, ulardan har biri operanda va operatsiyalarning natijalarini saqlashdan tashqari yana o‘zining alohida vazifasiga ega: 
· AX registri – ko‘paytirish, bo‘lish, kiritish/chiqarish qurilmalari bilan almashuv (kiritish va chiqarish buyruqlari); 
· VX registri – manzilni hisoblashda asos registr; 
· SX registr – sikllar sanoq qurilmasi; 
· DX registri - kiritish / chiqarish manzilini aniqlash. 
Axborotlar registri uchun ikkala baytlarni alohida ishlatish imkoniyati bor (masalan, AX registri uchun ular AL –kichik bayt va AH – katta bayt belgilanishga ega). 
Protsessorning keyingi to‘rtta ichki registrlari – bu qism registrlari bo‘lib, ulardan har biri ishchi qisimlardan birining holatini aniqlaydi (7.10-chizma): 
· CS (Code Segment) registri hozirda ishlatilayotgan buyruq qismiga mos 
keladi;  
· DS (Data Segment) registri protsessor ishlayotgan axborot qismiga mos keladi; 
  -ES (Extra Segment) registri axborotlarni qo‘shimcha qismiga mos keladi;   -SS (Stack Segment) registri stek qismiga mos keladi. 
Aslida, bu barcha qisimlar xotira maydonini optiml ishlatish uchun yopilishi ham mumkin. Masalan, agarda dastur faqat qisimning bir bo‘lagini egallasa, u holda axborot qismi dastur qismining hammasi tamom bo‘lmasdan, dastur ishlab tugashi bilanoq boshlanishi mumkin (16 bayt aniqlik bilan).  
Protsessorning keyingi beshta registri (SP – Stack Pointer, BP – Base Pointer, SI – Source Index, DI – Destinstion Index, IP – Instruction Pointer) ko‘rsatgich bo‘lib xizmat qiladi (yaʻni qism doirasida surilishni aniqlaydi). Masalan, protsessorning buyruqlar sanoq qurilmasi CS va IP juft registrlaridan hosil bo‘ladi, stek ko‘rsatgichi esa – SP va SS juft registrlaridan hosil bo‘ladi. SI va DI registrlari qatorli operatsiyalarda ishlatiladi, yaʻni bitta buyruq bilan bir necha xotira yacheykasini ketma-ket ishlov berishda ishlatiladi. 
Oxirgi FLAGS registr – bu protsessorning holat registri (PSW). Uning 16 razryadidan faqat to‘qqiztasi ishlatiladi (7.11-chizma): CF (Carry Flag) – arifmetik operatsiyalarda o‘tish bayrog‘i, PF (Parity Flag) – natijani juftlik bayrog‘i, AF (Auxiliary Flag) – qo‘shimcha o‘tish bayrog‘i, ZF (Zero Flag) – nol natija bayrog‘i, 
SF (Sign Flag) – ishora bayrog‘i (natijaning katta biti bilan mos bo‘ladi), TF (Trap Flag) – qadamli ish tartibining bayrog‘i (sozlashda ishlatiladi), IF (Interrupt-enable Flag) – apparat uzilishga ruxsat berish bayrog‘i, DF (Direction Flag) – qatorli operatsiyalarda yo‘naltirish bayrog‘i, OF (Overflow Flag) – razryadni to‘lganligini bildirish bayrog‘i.  

7.11-chizma. 8086 protsessorining holatlar registri. 
 
Holatlar registrining bitlari oldingi bajarilgan buyruq natijasidan kelib chiqqan holda tozalanadi yoki o‘rnatiladi va uning qiymatini protsessorning ba’zi buyruqlari ishlatadi. Holatlar registrining bitlari yana protsessorning maxsus buyruqlari orqali tozalanishi va o‘rnatilishi mumkin. 
Ko‘pchilik protsessorlarda maxsus akkumulyator (yaʻni yig‘uvchi) deb nomlangan registr ajratiladi. Odatda faqat shu registr- akkumulyator barcha operatsiyalarda qatnasha oladi, faqat u orqali kiritish/chiqarish qurilmalari bilan muloqotda bo‘lish mumkin. Ba’zida unga har qanday bajarilgan buyruq natijasi joylashtiriladi (bu holda hatto protsessorning “akkumulyator”li arxitekturasi ham deyiladi). Masalan, 8086 protsessorida AX axborotlar registrini ham akkumulyator deb hisoblash mumkin, chunki aynan u albatta ko‘paytirish va bo‘lish buyruqlarida ishtirok etadi va faqat u orqali axborotni kiritish/chiqarish qurilmasiga jo‘natish va axborotni kiritish/chiqarish qurilmasidan olish mumkun. Protsessor tarkibida maxsus registr - akkumulyatorni ajratish protsessor tarkibini soddalashtiradi va protsessor ichida kodlarni uzatilishini tezlashtiradi, ammo ba’zi hollarda tizimning umumiy ishlashini sekinlashtiradi, chunki barcha axborot oqimi registr – akkumulyator orqali o‘tishi kerak bo‘ladi. Protsessorning bir necha registrlari to‘liq bir birini vazifasini bajara oladigan holdagina bu kabi muammolar hosil bo‘lmaydi.  Nazorat uchun savollar 
1. Protsessorning ishlash jarayoni. 
2. Manzillash usullarini bayon qiling. 
3. Bevosita manzillash. 
4. Absolyut manzillash. 
5. Registrli manzillash. 
6. Bilvosita manzillash va uni afzalligi. 
7. Xotirani qismlarga ajratishni tushuntirib bering. 
8. So‘zlar va baytlarni manzillash. 
[bookmark: _GoBack]Protsessorning buyruqlar tizimini tushuntirib bering.

shunin


g uchun yaratilgandir. Protsessor bajaruvchi buyruqlar tizimi mantiqiy 


elementlarning chinlik jadvaliga o‘xshashdir yoki ancha murakkab mantiqiy 


mikrosxemalarning ish tartiblarining jadvali kabidir. Ya

-


 


ko‘pincha ko‘p mernat talab 


qilinadigan bunday tizimlarni loyihalashtirishning muhim bosqichi bo‘ladi. 


Samarali dastur yaratish uchun ishlatilad


igan protsessorning buyruqlar tizimi haqida 


loaqal umumiy tasavvurga ega bo‘lish kerak bo‘ladi. Eng ixcham va tez ishlovchi 


dastur va dasturostilar Assembler tilida yaratiladi, Assembler tili mashina tilining 


raqamli kodlar


ini belgili yozilishi bo‘lib, ya


?


ni protsessor buyruqlar kodlarini belgili 


yozilishidir. Albatta dasturiy ta’minotni yaratishning turli dasturiy vositalari 


mavjuddir. Ulardan foydalanish uchun odatda protsessorning buyruqlar tizimini 


bilmaslik ham mumkin. 


Ko‘pincha yuqori darajali dasturlash tillaridan Paskal va SI 


kabilar qo‘llaniladi. Ammo buyruqlar tizimini va Assembler tilini bilish harqanday 


mikroprotsessorli tizimning dasturiy ta’minotning muhim qismlarini 

